
CRESTIAN MATHIEU

D'EIME DE SANG E D'OR

I

Coda jorn
Lio cumin.

Lengo d'amour, se i' a d'arlèri
E de bastard, ah! per Sant-Cèri

F. MISTRAL
(Calendau)

GLOP PER GLOP

Cada jorn dins los deds limpa un sòu que s'escapa;
sòu aprèp sòu, res plus.

Cada jorn un pel blanc jos un pel blanc s'acata;
cada ser l'Angelùs.

Cada jorn dins lo còr un glop de sang que manca;
la vida s'apietris.

Cada jorn del calelh un glop d'òli s'escampa;
i a de lum à Paris...

Los rius dins los penjals an pas cap de paissièira;
L’òrt es semenat clar.

Los vimièrs assedats i blasisson lor fèlha;
i a d'aiga dins la mar.

D'un sòu, d'un glop de sang, d'un glop d'òli o glop d'aiga,
qui paga s'enrichis.

A palpas e pèds nuds vida per mòrt, t'agara!
I a de lum à Paris...


